
Вредностите што Соединетите Држави ги 

прифаќаат и ги почитуваат – правото на живот, 

на слобода и на среќа – се основаат на 

универзална вистина. Тие не се американско 

наследство, туку се вродени права на секоја жена, 

маж и дете.  

Извештаи за почитувањето на човековите 

права во различни земји  

Извештаите за почитувањето на човековите права 

во различни земји се суштински елемент на 

напорите на САД за промовирање на почит кон 

човековите права ширум светот. Тие служат за 

информирање на креаторите на политиките во 

владата на САД и како референца за други влади, 

меѓународни институции, невладини 

организации, активисти за човекови права и 

новинари. Извештаите по земја имаат за цел  

 

“Вонвременските принципи загарантирани во Универзалната декларација за човекови права се нашата sвезда водилка на патот до светот во каков што 

сакаме да живееме – еден праведен свет во кој, како што рече претседателот Обама, мирот почива врз ’природните права и достоинството на секој 

поединец’. Со сите факти што ги имаме и со јасни цели во нашите глави и срца, повторно се заложуваме дека ќе продолжиме напорно да работиме со цел 

човековите права да станат човекова реалност.”          

                 -          Државен секретар на САД, Хилари Родам Клинтон     

Следејќи ги човековите права ширум светот: 

Извештаи на Стејт Департментпт за ппчитуваоетп на чпвекпвите права вп различни земји 

зголемување на напорите ширум светот за да се стави крај на 

злоупотребите, да им се помогне на земјите да ги зајакнат 

капацитетите за заштита на човековите права на сите граѓани, и 

да служат како потсетување за земјите што не успеале да ги 

почитуваат во целост меѓународните обврски кон човековите 

права. 

Извештаите индивидуално ја проценуваат состојбата во секоја 

земја споредувајќи ја истата со универзалните принципи за 

човековите права, и затоа, секој извештај треба да се гледа како 

посебна целина. Земјите не се споредуваат една со друга и се 

распоредени исклучиво според азбучен ред.  

Човековите права во Соединетите Држави  

Отворениот и демократски систем на Америка им дозволува на 

луѓето дома и на тие надвор од земјата без страв да 

коментираат за политиката на САД. Американскиот систем на 

владеење не е 

безгрешен, но е одговорен. 

Демократискиот систем на САД 

поседува низа механизми за 

самокорекција, како што се силното 

граѓанско општество, резонантни и 

слободни медиуми, независни 

гранки на власта – меѓу кои се и 

судовите – и добро поставено 

владеење на правото.  

Извештаите за одделните земји се 

сконцентрирани на однесувањето на 

властите во врска со човековите 

права во дадената земја. Но, 

Соеднитетите Држави го 

анализираат и сопственото 

однесување по основ на почитување 

на човековите права согласно 

преземените меѓународни и други  

 обврски. На пример, ние доставуваме извештаи за спроведувањето 

на двата Факултативни протоколи на Конвенцијата за правата на 

детето, Меѓународната конвенција за граѓански и политички права, 

Меѓународната конвенција за елиминација на расната 

дискриминација, и Конвенцијата против тортура.  

Процесот за Универзалниот периодичен преглед (УПП)на Советот 

на Обединетите нации за човекови права секои четири години ги 

проценува извештаите за човековите права за сите 192 земји 

членки на ОН. Извештајот од Универзалниот периодичен преглед 

за САД беше доставен во 2010 година, а произлезе од детални 

консултации со граѓанското општество и со лидерите на 

Домородните американци од целата земја. Нашиот извештај ги 

разгледува постоечките закони, политики, и другите мерки што 

постојат со цел да се обезбеди почит за човековите права во 

Соединетите Држави. Ние учествуваме во овој УПП процес 

бидејќи веруваме дека состојбата со човековите права во секоја 

земја е легитимна тема на дискусија и предмет на загриженост во 

меѓународната заедница. 

 


